
Shrimad Bhagavata Ashtakam

శ్రీమద్భాగవతాష్టకమ్ 

(శార్దూలవిక్రీడితమ్  )

శ్రీగోవిన్దపదారవిన్దమధుపానన్యాభిలాషోత్భితాన్  
పూర్ణప్రేమరసోత్సవోజ్జ్వలమనోవృత్తిప్రసన్నాననాన్     ।

శశ్వత్కృష్ణకథామహామృతపయోరాశౌ  ముదా ఖేలతో
వన్దే భాగవతానిమాననులవం మూర్ధ్నా  నిపత్య క్షితౌ ॥ ౧॥

పాదాబ్జే కృతసత్కృతావపి చతుర్వర్గే ఘృణాం కుర్వతో
దృక్పాతేఽపి గతవ్యథాన్ వ్రజపతిప్రేమామృతాస్వాదకాన్   ।

మన్వానానతిదుస్తరం భవమహాపాథోనిధిం గోష్పదం
వన్దే భాగవతానిమాననులవం మూర్ధ్నా  నిపత్య క్షితౌ ॥౨॥

మృగ్యాం బ్రహ్మభవాదిభిర్వ్రజవధూనాథాఙ్ఘ్రికఞ్జద్వయీం  
స్వాతన్త్ర్యాత్ప్రణయోరురజ్జుభిరహో   బద్ధా బలాన్నిర్భరమ్ ।

స్వచ్ఛన్దం  పిబతః సదాసవరసం ప్రస్యన్దమానం   ముదా
వన్దే భాగవతానిమాననులవం మూర్ధ్నా  నిపత్య క్షితౌ ॥ ౩॥

విశ్వేషాం హృదయోత్సవాన్స్వసుఖదాన్మాయామనుష్యాకృతీన్
కృష్ణేనాధ్యవతారితాన్  జనసముద్ధారాయ  పృథ్వీతలే ।

సంసారాబ్ధిబహిత్రపాదకమలాంస్త్రైలోక్య    భాగ్యోదయాన్
వన్దే భాగవతానిమాననులవం మూర్ధ్నా  నిపత్య క్షితౌ ॥ ౪॥

ఆలోకామృతదానతో భవమహావన్ధం  నృణాం ఛిన్దతః
స్పర్శాత్పాదసరోజశౌచపయసాం తాపత్రయం  భిన్దతః  ।

ఆలాపాద్ వ్రజనాగరస్య  పదయోః ప్రేమాణమాతన్వతో
వన్దే భాగవతానిమాననులవం మూర్ధ్నా  నిపత్య క్షితౌ ॥ ౫॥

భావావేశసముజ్జ్వలాన్  పులకినో హర్షాశ్రు  ధారావలీ-
నిర్ద్ధౌతాననపఙ్కజాన్నవనవానన్దాద్భృశం   నృత్యతః ।

ప్రేమోచ్చైశ్చరితం   సగద్గదపదం  గోపీ-పతేర్గాయతో

శ్రీమద్భాగవతాష్టకమ్ 

వన్దే భాగవతానిమాననులవం మూర్ధ్నా  నిపత్య క్షితౌ ॥౬॥
ప్రేమాస్వాదపరాయణాన్  హరిపదస్ఫూర్తిస్ఫురన్మానసాన్

నానన్దైకపయోనిధీన్రససముల్లాసిస్మితశ్రీముఖాన్     ।
ధన్యాన్ సచ్చరితౌఘనన్దితజనాన్కారుణ్యపూరాశయాన్

వన్దే భాగవతానిమాననులవం మూర్ధ్నా  నిపత్య క్షితౌ ॥ ౭॥
కృష్ణాదన్యమజానతః  క్షణమపి స్వప్నేఽపి విశ్వేశ్వరే

తస్మిన్భక్తిమ  హైతుకీం  విదధతో హృత్కాయవాగ్భిః సదా ।
శ్రీలాన్  సద్గుణపుఞ్జకేలినిలయాన్ప్రేమావతారానహం 

వన్దే భాగవతానిమాననులవం మూర్ధ్నా  నిపత్య క్షితౌ ॥౮॥
ఏతద్భాగవతాష్టకం  పఠతి యః శ్రద్ధాన్వితః   క్షేమదం

భక్త్యుద్రేకవివర్ధనం   ప్రతిపదం  ప్రేమప్రమోదప్రదమ్    ।
ప్రేమాణం  పరమం ధ్రువం  స లభతే వృన్దావనే  సాత్మసు

క్షిప్రం  భాగవతేషు యేన వశగో గోపాఙ్గనావల్లభః   ॥
ఇతి శ్రీమద్  రసికానన్దగోస్వామినావిరచితం  శ్రీమద్భాగవతాష్టకం   సమ్పూర్ణమ్  ।

